
Gorputzez medarra da, 
Kolorez belchantza, 
Pisuz oso ariña 
Izango du gantza; 
Egokiya da eta 
Joera du latza, 
Neurri onez emana 
Du bataioz gatza. 

Pelotari on askok 
Naute jokuz bete, 
Bañan ez Gabrielen 

Jokuak ainbeste; 
Jaun bat etor zitzaidan 
Bertso aben eske, 

Jakin dezagun danok 
Zéin dan Echebeste. 

JUAN JOSÉ EZEIZA (MARDURA) 

Ara Mardura pelotariya, 
Maisu chincho ta prestua, 
Saiyatzen dana irabazitzen 
Partidu gogor estua; 
Ziarrera chit joku ona du 
Oso biguña besua, 
Lagungarritzat ere badauka 
Bikaiña ezker eskua. 

Pisuz ariña, zankoz azkarra, 
Azkarragua korrika, 
Ikusten dana elur peloten 
Gisa lurreanamilka; 
Bere iritzi ona ematen 
Jartzen danian isilka, 

Partidu artaz etsi ta ez da 
Asten pelotan arrika. 

Askotan oso arriturikan 
Egon oi gera begira, 
Nola atzetik etorri oi dan 
Korrika plaza erdira; 
Biguntasunez diruri dala 
Errekachoko aingira; 
Bigurkeriyan dabillenian 
Goi ta be jira ta bira. 

Plaza barrenen egonagatik 
Joateko bere lekura, 
Bere bururik ez du sartu oi 
Beñere toki estura; 
Beti pelota erortzen zaiyo 
Beregana chit gertura, 
Egite abek argitzen dure 
Maisu bat dala Mardura. 

JUAN IGNAZIO URANGA. 


